
ኣብ ዝሓለፈ ወርሒ ጉንበት 2014፡ ኣርባዕተ ኣቦታት 
ኤርትራውያን ካቶሊካውያን ኣቡናት “ሓውኻ ኣበይ 
ኣሎ?”� ዝብል ንሕልና ኩሉና ኤርትራውያን ዝትንክፍ 
ታሪኻዊ መልእኽትን መጸዋዕታን ብመንገዲ ኢንተርነት 
ተዘርጊሑ ነይሩ። ተዘርጊሑ ጥራሕ ዘይኮነስ: ንኣስታት 
ክልተ ወርሒ ዝኸውን ኣብ ኤርትራውያን መዛረቢ ዛዕባ 
ነይሩ። እቲ ሓውኻ ኣበይ ኣሎ?  ዝብል ሕቶ ናብ ኩሉ 
ኤርትራዊ ዜጋ ዘቕንዐ ምዃኑ ዝከሓድ ኣይኮነን። እቲ 
ዕላማ ናይ መልእኽቶም ከኣ ካብ ምዝራብ ሓሊፍካ፡ 
ነፍሲ-ወከፍ ዜጋ ሕልንኡ ብምሕታትን ነብሰ-ግምገማ 
ብምግባርን ሃገራዊ ተርኡን ሞራላዊ ሓላፍነቱን ነቲ 
ሕቶ ግብራዊ መልሲ ንምሃብን ዝዓለመ ኢዩ ነይሩ። 
ነብሲ ወከፍ ሰብ፡ ብውልቂ ግብራዊ መልሲ ንምሃብ 
ጥራሕ ዘይኮነ፡ ብጥርኑፍ መንገዲ ከም ህዝቢ ናብ ነቲ 
ንኤርትራን ህዝባን ኣንጸላልዩ ዘሎ ሓደገኛ ናይ ጥፍኣት 
ደበና ከም ህዝቢ ሓቢርና ንህጹጽ ግብራዊ ፍታሕ 
ንክንሰርሕ ዝዓለመ መጸዋዕታ ኢዩ። ንመልእኽትኦም  
ኣብ ክንዲ ናብ ግብራዊ ዝኾነ ሓባራዊ ፍታሕ እንሰግር 
ብዛዕባ መልእኽቶም ኣልዒሊካ ምዝታይን ምዝርራብን 
እውን እንዳቀሃመን እንዳተረሰዓን ይኸይድ ከምዘሎ 
ሻቕሎትና ክንገልጽ ንደሊ። ንሕና ከም ማሕበር 
ኤርትራውያን ንፍትሒ - ኢንዲያናፖሊስን ከባቢኣን 
ስክፍታና ብ”ንሕና’ኸ ኣበይ ኣሎና?” ዝብል ሕቶ 
ንኹላትና  ኤርትራውያን ክንሓትት ዝግባእ ይመስለና። 

“ሓውኻ ኣበይ ኣሎ?”� ዝብል ናይ ዓበይቲ 
መንፈሳውያን ኣቦታት ሕቶ፡ ኣብ ውሽጢ ሃገር ኣብ 
ትሕቲ እቲ ጨካን ዘየናሕሲ ምልካዊ ስርዓት እንዳነበሩ 
ዝተዳለወን ዝተጸሓፈን ዓሚቕ መልእኽቲ ዘሎዎ 
ውሕሉል ታሪኻዊ ጽሑፍ ኢዩ። እቲ መልእኽቶም ነቲ 
ዘሎ ሓደጋታትን ኩነታት ሃገርን ህዝብን ብምሕባር፡ 
ብቀጥታ እንታይ ክንገብር ከምዘሎና ዝሕብር ዘይኮነ፡ 
እንታይ ድኣ ነቲ መልእኽቶም ተረዲእና፡ ከም ህዝቢ 
ግብራዊ ፍታሕ ክንገብር መጸዋዕታ ኢዩ። ሃገራዊ 
ሃዋርያዊ መጸዋዕታኦም፡ ንዓና ከም ህዝቢ ከቢድ 
ሞራላወን ሃገራውን ሓላፍነትን ኣብ ርእሴና ሕልናዊ--
ኣደራዕን ኣሰኪሞምና  ከምዘሎው ከነስተብህል 
ይግበኣና። 

ናብ’ቲ ተዘንጊዑ ዘሎ ሓላፍነታዊ ግብራዊ መልሲ 
ንምስጋር ክንክእል ከኣ፡ “ንሕና’ኸ ኣበይ ኣሎና?”
ዝብል ሕቶ ሓባራዊ መልሲ ረኽብና ንሓባራዊ 
ፍታሕ ተጠርኒፍና ብሓድነት ክንሰርሕ፡ ኩሉ 
ህዝቢ በብ’ቲ ዝነብረሉ ቦታታት መድረኽ ልዝብ 
ኣብ ህዝባዊ መጋባእያታት ከካይድ ማሕበር 
ኤርትራውያን ንፍትሒ ንኹሉ ኤርትራዊ ዜጋ 
ብኣኽብሮት ንጽውዕ። እቲ “ንሕና’ኸ ኣበይ ኣሎና? 
ዝብል ሓባራዊ መልሲ ክርከቦ ክኽእል፡ ብቀዳምነት 
ነፍሲ-ወከፍና “ኣነ’ኸ ኣበይ ኣሎኹ?” ዝብል ሕቶ 
ብጽሞና ሞራላዊ ሓላፍነትና ተረዲኣና፡ ክንምልስ 
ይግበኣና። ስለምንታይ? እቲ “ንሕና”�ዝብል መጸዋዕታ 
እኩብ ድምር ናይ “ኣነ”� ብዝብል ናይ ነፍሲ-ወከፍና 
ሕልናዊ ግብረ-ስጉምትን ሰናይ ድሌትን ጥራሕ 
ዝምርኮስን ዝውሰንን ስለዝኾነ ኢዩ። ብዘይቀልዓለምን 
ብዘይ ንሓፍነትን ክንዛረብ እንተኾይና፡ ኣብ ውሽጢ 
እዘን ዝሓለፋ 20 ዓመታት መብዛሕትና ብዛዕባ ናይ 
ነፍስና ሃገራዊ ሓላፍነትን ሕልናዊ ሞራላዊ ግዴታን 
ረሲዕና፡ ግዜና ኣብ ካልኦት ዝገብርዎ ሕጽረታትን 
ድኽመታት ኣብ ምጽብጻብን፡ ከምዘይምልከተና 
ካልኦት ለውጢ ከምጽኡልና ተጸበይትን ተዓዘብትን 
ክንከውን ኢና መሪጽና ጸኒሕና። ስለ’ዚ ሕጂ፡ እቲ 
“ኣነ’ኸ ኣበይ ኣሎኹ?”� ዝብል ሕቶ ንምምላስ 
ብቀዳምነት ብነፍስና ክንጅምር የድሊ። ኩላትና ነቲ 
“ኣነ’ኸ ኣበይ ኣሎኹ?”�ዝብል ሕቶ እንተመሊስና ከኣ፡ 
ናብ’ቲ  “ንሕና’ኸ ኣበይ ኣሎና? ዝብል ሓባራዊ ሕቶ 
ንክንምልስን ኣበይ ከምዘሎና ክንፈልጥን ከሕግዘና 
ኢዩ።

እቲ ናይ ኣቦታት መልእኽቲ፡ ብዛዕባ ህሉዊ ኩነታት 
ሃገርን ህዝብን ኤርትራን ዝምልከት ጽሑፍ ኢዩ። 
ብወገኖም፡ ብዛዕባ ናይ ህይወቶም ድሕነት ቀዳምነት 
ከይሃቡ፡ ከም ዜጋታት ደቂ-ሃገርን፡ ከም መንፈሳውያን 
ኣቦታትን፡ ሓቅን-ፍትሕን ተኾልኪሎም፡ ብግብሪ 
ዘመስከሩ ስለዝኾኑ ታሪኾም ንመዋእል እንዳተዘከረ 
ክንብር ምዃኑ ኣይንጠራጠርን። እቲ ሕጂ ክዝረበሉ 
ዝድለ ዘሎ፡ ብወገና ከም ውልቀ-ሰባትን ህዝብን፡ 
ርእይቶናን ሚዛናን፡ ውልቃውን ሓባራውን ግብራዊ 
ስጉምቲ ብዛዕባ ጉዳይ ሃገርን ህዝብን ምድሓን ኣበይ 
ኣሎና? ዝብል ሕቶ ክንምልስን መድረኽ ዝጠልቦ 
ታሪኻዊ ሓላፍነትና ክንስከም ሰብ ሕልና ንኹን።

እቲ እንህቦ ግብረ-መልሲ እውን ንጽቡቕ ይኹን ንሕማቕ ንታሪኽ ዝተርፍ ኢዩ። ስለዝኮነ ከኣ፡ ጎኒ-ንጎኒ እቲ 
እንሕተቶ ዘሎና ውልቃውን ሓባራዊ ታሪኽና ከመይ ክመስል ከም ከምእንደሊ፡ ናይ ሕጂ ግብራዊ ስራሕና ኢዩ 
ዝውስኖ። ታሪኽና ናብ ከመይ ክመስል ኢና እንደልዮ ዝብል ሕቶ ክንምልስ ክንክእልን፡ ናብኡ ገጽና ክንስጉምን፡ 
ሕጂ ኣበይ ከምዘሎና ክንፈልጥ ከድልየና ኢዩ። ስለምንታይ? ናብ ትኸዶ መኣዝንን ጉዕዞን ክትፈልጥ፡ ዘሎኻዮ 
ቦታ ኣቐዲምካ ምፍላጥ ስለዘድሊ ይኸውን። 

ንኽእል። ብጅምላዊ ኣዘራርባ፡ ህዝብና ኣብ ሰለስተ 
ደጋፋይን ተዓዛባይን ተቓዋማይን ክጠቓለል’ኳ ዝከኣል 
እንተኾነ፡ ብዕምቆት ክንርደኦን ንስትራተጂካዊ ናይ 
ለውጢ መስርሕ ንክሕግዝ ብርእይቶና ብዝደቐቐ 
መልክዑ ኣተሃላልውኡ ምግላጹን ምርዱኡን ኣድላዪ 
ይኸውን። እቲ ኣነ ኣበይ ኣሎኹ? ንዝብል ሕቶ መልሲ 
ኣብ ምሃብ ነፍሲ-ወከፍና ኣብ’ዘን ዝስዕባ ዝጥቀሳ ዘሎዋ 
5 ክፍልታት ኣተሃላልዋ ኣብ ሓዲኣን ክንህሉን 
ክንጠቓለል ንኽእል ዝብል ሓርፋፍ ግምታዊ ገምጋም 
(Unscientific Rough  Estimate) ኣሎና። እቲ በዓል-
ቤታዊ (Subjective) ሚእታዊት ግምት ቁጽሪ 
(Percentile) ኣካታዒ ክኸውን ከምዝኽእል ፍሉጥ’ዩ። 
እቲ ዝያዳ ኣገዳሲ ከነስተብህለሎ ዘሎና ጉዳይ፡ ናይ 
ኣሰታትፋና ኣወዳድባን መርገጻትን ዘንጸባርቕ  ዝተፈላለየ 
5 ኣተሃላልዋ ሓቢርና ንርኣየን።

1. ደገፍቲ መላኺ ስርዓት

 ንግላዊ ረብሓኻ ክትብል ይኹን፡ ብምስምስ 
ሉዑላውነት ሃገር ኣብ ሓደጋ ከይትኣቱ ዝብል 
ምኽንያት ኣብ ጎኒ መላኺ ስርዓት ዝጽጋዕ 

 ግቡእ ኣፍልዕጦ ብዘይምውናን፡ ዘሎ መላኺ 
ስርዓት ዝያዳ ዝብጽሓካ መሲሉካ፡ 

 ብዝተፈላለየ ጽልኣት ናይ ደምበ-ተቓውሞ፡ 

 ስርዓት ህግደፍ እንተልገሰ ልዑላውነት ሃገር ኣብ 
ሓደጋ ከይትኣቱ ብዝብል መመኽነይታ፡

 መተካእታ ሓርቢቱካ ምጽጋዕ ወዘተ... 
ነቲ ዘሎ መላኺ ስርዓት ኢደ-በይዛ ወይ መሳርሒ 

ክኸውን ዝመረጸ ካብ 5% ዘይበዝሕ ኣካል ናይ 
ህዝብና

ኣብ’ዚ እዋን’ዚ ኤርትራ ኣንጸላሊዋ ዘሎ ሓደጋን፡ 
ኣብ ልዕሊ ዜጋታታ ዝወርድ ዘሎ ማሕበራዊ፡ 
ቍጠባውን፡ ፖለቲካውን ቅልውላውን ሕሰምን፡ 
ነቶም ደገፍቲ ዞሎ መላኺ ስርዓት ከይተረፈ 
ዝተሓሳስብን ዘጉህን ኩነታት ከምዘሎና ንዕዘብ። 
ብዛዕባ መጻኢ ዕድል ኤርትራ እቲ ሻቕሎትን 
ስክፍታን ውሑዳት ገዲፍካ ንኹሉ ዜጋ ብማዕረ 
ዘሻቕልን ዘሰክፍን ጉዳይ ምዃኑ እውን ነስተብህል። 
ናብ ስደት ዝውሕዙ ዘሎዉ መንእሰያትን ዝጓነፎም 
ዘሎ መዓልታዊ ሓደጋን መቕዘፍትን፡ ንደገፍቲ እቲ 
ስርዓትን ይኹን ንለውጢ ንምምጻእ ዝቃለሱ 
ኤርትራውያን ብማዕረ ዝተንክፍ ጉዳይ ስለዝኾነ። 
እቲ ፍልልይ፡ ነቲ ንሃገርን ህዝብን ንምድሓን ኣብ 
እንታይ ክግበር ኣሎዎ ዝብል ናይ ሓሳብን ግብርን 
ፍልልይ ግን ህሉዊ ኢዩ። እቲ ፍልልይ ምስ’ቲ ስርዓት 
ጌና" ዘይተፋትሑ" ተደናገጽቲ" ጥራሕ" ዘይኮነ፡" ኣብ"
ውሽጢ’ቲ" እቲ" ንለውጢ" ዝቃለስ" ኣብ" ተቓውሞ"
ደምበ ዘሎ’ውን ብዙሕ ፍልልይ ምህላው ዝከሓድ 
ኣይኮነን። ስለዝኾነ ኢዩ’ውን እቲ መላኺ ስርዓት 
ብዝበዝሐ" ህዝብና" ተፈንፊኑ" እንከሎ" ዕድሚኡ"
ንክነውሕ ዓቢ ዕድል ዝረኸበን ዝኸኣለን። እዚ ከኣ 
ውጺኢት" ብኹረት" ስሙር" ሓባራዊ" ስታረተጂን"
ግብራዊ-መልስን ተፈላሊኻ ቃልሲ ናይ ደምበ 
ተቓውሞ ወይ ደለይቲ ለውጢ ብሓበራ ኢዩ። 

ካብ’ቲ ኣብ ስደት ዝነብር ዘሎ ኣካል ናይ ህዝብና 
ብግምት እቲ ዝበዝሐ" XYZ" ኣቢሉ ዝኸውን) ኣብ 
ሃገራዊ ፖለቲካዊ ጉዳይ ዘይሳተፍ ኢዩ ክንብል 

2. ንዓዲ ተመላለስቲ - ዘየግሃዱ ደለይቲ ለውጢ
ኣብ ሃገር ስደት እንዳተቐመጥካ፡ ኩነታት ሃገርን ህዝብን ኣብ ሕማቕ ከምዘሎ እንዳረኣኻን ለውጢ ክመጽእ 
እንዳበሃግካን ከሎኻ ናብ ውሽጢ" ሃገር"ኤርትራ"ብዘይ" ሽግር" ንክተመላለስ" ክትብል" ንደምበ"ተቓውሞ" ኣብ"
ምንቃፍ ግዜኡ ዘሕልፍን ለውጢ እንዳደለየ ተዓዛባይ ክኸውን ዝመረጸ 20% ዝኸውን ኣካል ናይ ህዝብና

3. ዘይሳተፉ  - ተዓዘብቲ ደለይቲ ለውጢ

ነቲ ዘሎ ምልካዊ ስርዓት ከልግስ እንዳደለየን እንዳበሃገን፡ ነቲ ግቡእ ሃገራዊ ሓላፍነት ብተሳትፎኡን 
ተወፋይነቱን ኣካል ናይ ለውጢ ምምጻእ ከምምዃኑ ዘንጊዑን" ሸለል" ኢሉን" ተዓዛባይ" ከኸውን" ዝመረጸ"
መማዕደዊ ካብ mYZ"ዘይውሕድ ኣብ ቃልሲ ንለውጢ ዘይሳተፍ ኣካል ናይ ህዝብና

4. ኣብ ፖለቲካዊ ውድባት ዝተጠርነፉ—ኣብ ህዝባዊ ምንቅስቓስ ዘይስታፉ ደለይቲ ለውጢ

እቲ ዘሎ ሓደጋ ናይ ሃገርን ህዝብን ተሰሚዕዎ፡ ብሓሳብ ይኹን ብግብሪ ኣብ ዝተፈላለየ ፖለቲካዊ ውድባት 
ተወዲቦም ንለውጢ ዝቃለሱ ዘሎው። እዚኣቶም ክሳብ ዕለት ሎሚ፡ ኣብ’ቲ በብከተምኡ ዝጥርነፍ ዘሎ ህዝቢ 
ምንቅስቓስ ክሳተፍ ዘይመረጹ ካብ 5% ዘይበዝሑ ኣካል ናይ ህዝብና

5. ብከተማታት ዝተጠርነፉ ዝተወደቡን ዘይተወደቡን ኣካል ህዝባዊ ምንቅስቓስ ንለውጢ

ዝተወደበን ዘይተወደበን ኤርትራዊ በብዘሎዎ ቦታ እቲ ዘሎ ሓደጋ ናይ ሃገርን ህዝብን ኣብ ጸብጻብ 
ብምእታው፡ ብሓሳብ ይኹን ብግብሪ ምልካዊ ስርዓት ንምልጋስን ዲሞክራስያዊ ለውጢ ንምምጻእን ብስሙር"
ሓባራዊ ዕላማን ስትራተጂን መደብ ስራሕን ዝቃለስ ዘሎ። እዚ ከኣ ካብ ታሕቲ ንላዕሊ ዘቕንዐ" pካብ"
ከተማታት ክሳብ ኣህጉራዊ) ህዝባዊ ጥርናፈ ብምርግጋጽ ለውጢ ንምምጻእ ዝቃለስ ካብ 10% ዘይበዝሕ ኣካል 
ናይ ህዝብና። ኣብ’ዚ ነቲ ናይ ህዝቢ ምንቅስቓስ ዝድግፉ"ኣባላት"ፖለቲካዊ"ውድባት"እውን"ዝጠቓለለ"ኢዩ።

ህዝብና እዮም። ስለምንታይ? ኣብ ቁጽሪ ሓደ ዘሎው 
ንዕድመ ስልጣን"ምልኪ" ከናውሑ" ነቲ" ስርዓት" ከገልግሉ"
ከሎው፡ ኣብ ቁጽሪ ክልተን ሰለስተን ዘሎው ከኣ ብንዓዲ 
ምብጻሕ ረብሓ ይኹን፡ መተካእታ ብምስኣን ነብስኻ ኣብ 
ናይ ተዓዛባይ ቦታ ብምግባር ኣብ መስርሕ ናይ 
ዲሞክራስያዊ ለውጢ  ዘይስታፉ"ስለዝኾኑ"ኢዮም።"

ኣብ ቁጽሪ 4 ዘሎው ኣብ ፖለቲካዊ ውድባት ተጠርኒፎም 
ዝቃለሱ ኣካላት ናይ ህዝብና ንልዕሊ 20 ዓመት ዝተፈተነ 
በበይንኻ ዘይስሙር"ቃልሲ"ንህዝቢ"ከዕስል"ከምዘይከኣለ"
ኩላትና እንሰማማዓሉ ሓቂ’ዩ።" ነቲ" ምልካዊ" ስርዓት"
ኣቐዲሞም ኣብ ምልላይን ብግብሪ ኣብ ምቅላስን 
ኣወንታዊ ግደ ከምዘበርከቱ እውን ዝከሓድ ኣይኮነን።  
ነቲ �YZ" ለውጢ ዝደሊ ህዝብና ኣብ ናይ ለውጢ 
መስርሕ ቃልሲ ንክሳተፍ ሰሓቢ ተራ ግን ኣየበርከቱን። 
ናይ ህዝቢ ጠለብ ኣብ ግዜ ሰውራ ንነጻነት ሃገር ይኹን፡ 
ድሕሪ ነጻነት ኣብ ሓርነታዊ ቃልሲ ዝተወሃሃደ ስሙር"
ሓባራዊ ቃልሲ ኢዩ ነይሩ።"ብኣንጻሩ፡"እቲ"ተሞክሮ"ግን"
ሓደ ዕላማን ተመሳሳሊ ፖለቲካዊ ፕሮግራም" ዘለወን"
ውድባት ከይተረፋ እንዳተጎጃጀላ" ንህዝቢ" ማእከል"
ስሕበት ኮይነን ንህዝቢ ክጥርንፋ ኣይበቓዓን። 

ግቡእ ሓባራዊ መረዳእታ ናይ’ዚ ኣተሃላልዋ’ዚ ከም ህዝቢ ከነጥሪ እንተኺእልናን፡ ነፍሲ-ወከፍና ኣበይ ከምዘለና 
እውን እንተተረዲኣና፡ እቲ ቀጺሉ"ዝመጽእ"ነቲ"“ኣነ ኣበይ ክህሉ ኣሎኒ?” ዝብል ሕቶ ክንምልስ ኣግዳሲ ኢዩ። እዚ 
ከኣ ብግቡእ ነፍሰ-ግምገማን ሕልና ምሕታትን ኣበይ ምስ እትህሉ ውሽጣዊ" ዕግበትን" ናይ" ሕልና" ቅሳነትን"
ከምዝህበካ ነፍስኻ ብምፍታሽን"ብምምርማርን"ዝውሰን"ጉዳይ"ኢዩ።"እኩብ"ድምር"መልሲ"ናይ"ነፍሲ"ወከፍና"ከኣ"
ናብ ናይ ኩላትና ኣበይ ክንህሉ ከምዝግበኣና ዝምልስ ኢዩ። ስለዝኾነ ኢዩ’ውን፡ በብ’ቲ እንነብረሉ ቦታታት ኣብ 
ህዝባዊ መጋባእያታት ነቲ ሕቶ ሓቢርና ክንዝትየሉን ክንምልሶን"እንጽውዕ"ዘሎና።

ኣነ ኣበይ ክህሉ ኣሎኒ? ዝብል ሕቶ ንምምላስ 
ክሕግዝ ብቀዳምነት ናይ ሃገርን ህዝብን ኤርትራን  
ብቑዕ" ህሉዊ" ወድዓዊ" መረዳእታን" ግምገማን"
የድልየካ። ካብ’ዚ ናይ 23 ዝሓለፉ"ናይ"ሃገራዊ"ነጻነት"
ዓመታት ተሞክሮ"ብምብጋስ፡" እቲ" ዘሎ"ስርዓት" ነቲ"
ህዝቢ ኤርትራ ዝተቓለሰሉን ደቁ ዝተሰዉኡሉን 
ዝሰንከሉሉን ዕላማ፡ ባህጊ" ህዝቢ" ጠሊሙ" ሃገርን"
ህዝብን ናብ ሓደጋ የሳጥሕ ኣሎ ኢልካ ትመዘን 
እንተኾንካ ዲሞክራሳያዊ ለወጢ ከምዘድሊ 
ትሰማማዕ ኣሎኻ ማለት’ዩ። እቲ ቀጸሉ ዝመጽእ ሕቶ 
ከኣ ነቲ ዲሞክራስያዊ ለውጢ ክውን ንምግባር ወይ 
ንምርግጋጽ ናተይ ተሳትፎ ኣበየናይ ኣተሃላልዋ ምስ 
ዝህሉ ብዝቐልጠፈ ግዜ ዘተኣማምንን  ዲሞክራሳያዊ 
ለውጢ ክመጽእ ዝኽእል ኢልካ ተመራሚርካ 
ክትውስን የድልየካ። ካብ’ተን ኣብ ላዕሊ ዝተገልጻ 5 
ኣተሃላልዋ ምስ እንዕዘብ እተን ብግብራዊ ተሳትፎ 
ኣብ ናይ ለውጢ መስርሕ ተጸሚዶም ዘሎው ኣብ 

ሃገርን ህዝብን ንምድሓን፡ ካብ’ዚ ኣብ ላዕሊ ዝተጠቕሰ 
ተሞክሮ"ኣብ"ጸብጻብ"ብምእታው፡"እቲ"ኣብ"ቅድሜና"
ዘሎ ዝሓሸ" ናይ" ለውጢ" ኣማራጺ" ኣብ" ቁጽሪ" 5 
ተጠቒሱ"ዘሎ"ኢዩ።"እዚ"ከኣ፡"ዝተወደበን"ዘይተወደበን"
ሓቢሩ" ብስሙር" ቃልሲ" ነቲ" ዘሎ" ስርዓት" ኣልጊስካ"
ቅዋማዊ ዲሞክራስያዊ ስርዓት ክረገጋገጽ ከምዝኽእል 
ማሕበር ኤርትራውያን ንፍትሒ ምሉእ ምትእምማን 
ኣሎዎ። እዚ ማለት፡ ኩላትና ንለውጢ ንብህግ ኣብ 
ሓደ ጽፍሒ ናይ ኣተሃላልዋ ክንህሉ የድሊ ማለት’ዩ። 
ካብ ታሕቲ ንላዕሊ ዝቕንዐ" ህዝቢ" ዝቆጻጸሮን"
ዝመርሖን፡"ዝምውሎን"ህዝባዊ"ምንቅስቓስ"በብዘሎናዮ"

ክንጽንበሮን" ሓቢርና" ክንሰርሕን" መድረኽ" ይጽወዓና"
ኣሎ። እዚ ማለት ግን፡ ፖለቲካዊ ውድባትን 
ሰልፍታትን ካልኦት ማሕበራትን ይፍረሳ ማለት 
ዘይኮነ፡ ኣብ’ተን ዓበይቲ ዕላማታት ምልካዊ ስርዓት 
ኣብ ምልጋስን ናብ ውሑስ ዲሞክራስያዊ ምስግጋርን 
ሓቢርና ንስራሕ ኢዩ እቲ ጸዋዒት። እቲ ቦኺሩ"
ዝጸንሐን"እቲ"ዕድመ"ምልካዊ"ስልጣን"ከሕጽር"ዝኽእል"
ከኣ ሓቢርካ ብጥርኑፍ መንገዲ ምስራሕ ጥራሕ ኢዩ። 
እቲ ናይ ህዝቢ ምንቅስቓስ፡ ኣብ ፖለቲካዊ 
ዲሞክራስያዊ ለውጢ ንጡፍ" ተሳትፎ" ናይ" ህዝቢ"
ብምርግጋጽ፡ ንፖለቲካዊ ስልጣን"ዘይሻሞ"ናይ"ህዝቢ"
ጥርናፈ ምዃኑ ኩሉ ክርደኦ ኣገዳሲ ይኸውን። 

ኣብ’ዘን ዝስዕባ 3 መዓቀኒ ናይ ስራሕ ንጥፈታት ግቡእ 
ሚዛንን ግምገማን ምስ እንገብር እቲ ናይ ህዝቢ 
ምንቅስቓስ ከመይ ይኸይድ ከምዘሎ ክንመዝን 
ይ ሕ ግ ዘ ና ። 

ቅኑዕ ዕላማን ስትራተጂን ስለዝዘመርካ ብዘይ ግብራዊ 
ስራሕ ፍጹም ክዕወት ኣይክእልን ኢዩ። ብተሞክሮ ናይ 
ህዝባዊ ምንቅስቓስ ኣብ ኢንዲያናፖሊስን ከባቢኣን 
ክንመዝን እንተኾይና፡ ብዘይ ቀልዓለም ህዝቢ ክቕበሎ 
ዝኽእል ንጹር ህዝባዊ ዕላማን ስትራተጂን ናይ ዓወት-
ጎደናን ከምዘሎና ኣይንጠራጠረሉን። እቲ ኣጸጊሙና ዘሎ 
ብርዱእ ኩነታት ብከፊላዊ ግዜ ምቅላስን፡ ዓቕምታት 
እንዳወነንካ ግዜኻን ጉልበትካን ከም’ቲ ህዝቢ ሕድሪ 
ዝገበርልካ፡ ሓላፍነት ተሰሚዑካ ብተወፋይነት 
ዘይምስራሕን ግን ዝከሓድ ኣይኮነን። ቃልሲ ብውሑዳት   
ዘካይድዎ ጻዕርን፡ ብውሱን ዝረኽብዎ ምህርትን ክዕወት 
ስለዘይክእል፡ ናይ ኩላትና ሓባራዊ ግብራዊ ተሳትፎን 
ተወፋይነትን ይሓትት። 

ብወገና፡ ብጀካ ብኹሉ ዓቕምታትና ኣወሃሂድካ 
ብስሙር ቃልሲ ሓቢርካ ምቅላስ እቲ ካልእ 
ኣማራጺታት (ተጎጃጂልካ ቃልሲ ይኹን ተዓዛባይ 
ምዃን) ከምዘይሰርሕ ሃብታም ተሞክሮ ኣሎና። ስለዚ፡ 
ከም ህዝባዊ ምንቅስቓስ መጠን ነቲ “ሓውኻ ኣበይ 
ኣሎ?”�ዝብል ሕቶ ክንምልስን ሃገርን ህዝብን ከነድሕንን 
ህዝቢ በብዘሎዎ ቦታታት ክጥርነፍን ብተወፋይነት 
ሓቢሩ ብግብሪ  ክሰርሕን መድረኽ ይጽወዓና’ሎ።

ከም መቐጸልታ ናይ’ቲ “ንሕና’ኸ ኣበይ ኣሎና?”�ዝብል 
ሓተታ፡ ብሸነኽ በብከተምኡ ዝካየድ ህዝባዊ 
ምልዕዓልን ጥራናፈናን ኣሰራርሓናን’ኸ ከመይ ኣሎ? 
እቶም ኣብ’ኡ እንሳተፍ ደለይቲ ለውጢ፡ ነቲ ናይ 
ኣቦታት “ሓውኻ ኣበይ ኣሎ? ዝብል ረዚን ሕቶ ብግብሪ 
መልስና ከመይ ይመስል ዝብል ይኸውን። ብካልእ 
መንገዲ እቲ ሕቶ፡ ከም’ቲ መድረኽ ዝጠልቦ ቃልስን፡ 
ዝነበረና ትጽቢትን’ዶ ንኸይድ ኣሎና? ብሓፈሽኡ፡ ምስ 
ትጽቢት ናይ ኣብ ውሽጢ ሃገር ዘሎ ህዝብና’ዶ ንጉዓዝ 
ኣሎና’ዶ? ዘውጻእናዮም መደብ ስራሓት ኣብ ተግባር 
ኣውዒልናዮም’ዶ ኢልና ነብስና ክንሓትት የድሊ።

ነብሰ-ፍተሻን ግምገማን ሓደ ካብ’ቲ ቀንዲ  ከነካይዶን 
ከነዘውትሮን ዘሎና ጉዳይ ኢዩ። እዚ መስርሕ’ዚ 
ጌጋታት ቀልጢፎም ንክእረሙን፡ ነቲ ኣወንታዊ  ጽቡቕ 
መስርሕ ዘካየድካዮ ከኣ ክትቅጽሎን ብዝያዳ 
ከተማዕብለሉ እትኽእለሉ መንገዲ ከተናዲ ይሕግዘካ። 
ማሕበር ኤርትራውያን ንፍትሒ-ኢንዲያናፖሊስ 
ከባቢኣን፡ ከም ኣብነት እንተወሲድና፡ ሓደ ካብ ቀንዲ 
መደብ ስርሑ ንኣብ ኢንዲያናፖሊስን ከባቢኣን ዝነብር 
ህዝብና ጎስጓስ ብምክያድ ኣብ ሓባራዊ ዕላማን መደብ 
ስራሕን ህዝቢ ምጥርናፍ ኢዩ። ኣብ ዞባ ሰሜን-ኣመሪካ 
ብደረጃ ዞባ ዝስርሑ ስራሓት ከኣ ብወከልቲ 
ሽማግለታት ኣቢልና ምስ ናይ ሓባራዊ ዕላማ መሓዙት 
ዝኾና ከተማታት ጋድማዊ (Horizontal) ናይ ስራሕ 
ዝምድናታት ብምክያድ ብዞባ ደረጃ ንነጥፍ። ሓደ 
ካብ’ቲ ብዞባ ዝስራሕ ስራሓት ከኣ ኣብ ኩለን 
ከተማታት እቲ ናይ ህዝቢ ምልዕዓላት ብምክያድ ኩለን 
ከተማታት ናይ ህዝቢ ጥራንፈ ከካይዳን ከረጋግጻን 
ዝበዝሐ ህዝቢ ክጥርናፋን ክበቕዓን ኢዩ። 

እቲ ሕጂ ዝሕተት ዘሎ ንኢንዲያናፖሊስ ጥራሕ 
ዝምልከት ዘይኮነ፡ ብዓለም-ለኻዊ ደረጃ ንኹለን 
ህዝባዊ ምንቅስቓስ ዘካይዳ ከተማታት ዝምልከት’ዩ። 
እቲ መዓቀኒ ጽቡቕ ኣሎና ክንብል፡ ምስ ትጽቢታት 
መድረኽ ዝጠልቦ ቃልስን ምስ እቲ መነባብሮ 
ዘፍቅደልና ግዜን ዓቕምን ኣብ ጸብጻብ ዘእተወ 
ንቕድሚት ዝድርኽ ቃልሲ’ዶ ነካይድ ኣሎና ኢዩ እቲ 
ሕቶ? ብሕጽር ዝበለ መልሲ ክውሃቦ እንተተደልዩ ከኣ 

መትከላዊ ዕላማ ምጽናዕ ናይ ተቓላሳይ ዲሞክራስያዊ 
ባህሊ ምዝውታር፡ ህዝቢ ንክስዕበካን እምነት 
ከሕድረልካን ይኽእል። በዚ ውሕሉል ኣተሓሕዛ’ዚ 
ከኣ ህዝቢ ንክጥርነፍን ተጠርኒፉ"እቲ"ናይ"ገዝእ"ርእሱ"
ዋኒን ባዕሉ ክተሓሓዞ ይኽእል። እቲ ኣንጸላልዩ ዘሎ 
ሓደጋ፡ ሃገር ለኸ ሽግር" ስለዝኾነ፡" እቲ" ኣጠራንፋና""
ከኣ ሃገር ለኸ ክኸውን የድልዮ ማለት’ዩ። ስለዚ፡ 
ኣጠራናፍና ንኹሎም ዜጋታት ብዘይ ኣፈላላይ 
ዓዳምን፡ ናይ ወገን መረጼን" ኣልጊስና" ንህዝብና"
ብሓበራ ኣብ ቃልሲ ክዋሳእ ሃገራዊ ኣተሓሕዛን 
ኣጠራንፋን ክህሉዎና የድሊ።

ዝተወሃሃደ ህዝባዊ ጥርናፈ፡ ንመለኽቲ ጉጅለ ህግደፍ 
ዕራቖቶም" ስለዘውጽኦም፡" መለኽቲ" ብዘይ" ህዝባዊ"
ደገፍ ንሓጺር" ግዜ" እውን" ይኹን" ጠጠው" ክብሉ"
ኣይክእሉን ኢዮም። እቲ ኣብ ዲያስፖራ እነካይዶ 
ህዝባዊ ጥራናፈ፡ ኣብ መንጎ ደገን ውሽጢ" ሃገርን"
ድልድል፡ ኣብ ውሽጢ" ሃገር" ፍናንን" ሞራልን" ህዝቢ"
ንለውጢ ሓፍ የብል። ነቲ ካብ ህዝቢ ዝተነጸለ ስርዓት 
ከኣ፡ ህዝቢ ብህዝባዊ ማዕበል ኣቢሉ ቀልጢፉ"ከልግሶ"
ይኽእል። እዚ ከኣ ዝመላላእን ዝተወሃሃደን ስራሕ ናይ 
ደገን ውሽጥን" ከምዘድሊ" ዝከሓድ" ኣይኮነን።" እቶም"
ንዓዲ ዝመላለሱ ኤርትራውያን እውን፡ ኣብ’ቲ መስርሕ 
ናይ ለውጢ ዓቢ እጃም"ከበርክቱ"ይኽእሉ።

ናብ’ዚ ኣብ ላዕሊ ዝተጠቕሰ ናይ ለውጢ ሃዋህው 
ንምብጻሕ ኣብ ቅድሜና"ብዙሕ"ስራሕ"ይጽበያና"ኣሎ።"
እቲ ስራሕ ንውሑዳት ሰባት፡ ንውሑዳት ከተማታትን 
(ቦታታት)፡ ዝምልከት ጥራሕ ኣይኮነን። ቅልጡፍ"
ዘተኣማምን ዲሞክራስያዊ ለውጢ ንምርግጋጽ ኩሉ 
ህዝብና ኣብ ዘዝርከቡሉ ቦታታት ብዘይ ውዓል ሕደር 
ክጥረነፉን"ነቲ"ኣደራዕ"ኣብ"ውሽጢ"ሃገር"ዘሎ"ህዝብና"
ከናግፉ"ደጊምና"ንጽውዕ።

መላኺ ስርዓት ጉጅለ ህግደፍ ብዘይ ደገፍ ናይ ሓያለ 
ክፋል ናይ ህዝብና፡ ኣብ ስልጣን" ክጸንሕ"
ከምዘይክእል ኩላትና እንሰማማዓሉ ሓቂ" ኢዩ።"
ስለዚ፡ እቶም ንዲሞክራስያዊ ለውጢ እንቃለስ 
ዘሎና ነቲ ስርዓት ንምልጋስ፡ ነቲ ዘሎዎ ህዝባዊ ደገፍ 
ከነሕድጎ የድልየና ማለት’ዩ። እዚ ከኣ፡ ብንጹር 
ዕላማን ስትራተጂን፡ ውሕሉል መንገዲ ኣተሓሕዛን 
ንደገፍቲ ስርዓት ህግደፍ ኣብ ጎኒ ፍትሒ ኮይኖም 
ክቃለሱ ጻዕርታት ምክያድ ሓደ ካብ’ቲ ቀንዲ 
ስትራተጂን መንገዲ ዓወትን ስለዝኾነ ክንሰርሓሉ 
ዝግበኣና ስራሕ’ዩ።

ማሕበር ኤርትራውያን ንፍትሒ ይኹን፡ ኩለን ኣብ 
ከተማታት ቆይመን ዘሎዋ ህዝባውያን ምንቅስቓሳት 
እቲ ቅድመ-ተደላይነት ናይ ዓወት ኩሉ ንለውጢ 
ዝብህግ ሓይልታትን ህዝብን ሓቢሩ" ብናይ" ሓባር"
ዕላማን ስትራተጂን በብ’ቲ ዝነብረሉ ቦታታት 
ተጠርኒፉ"ምስ"ዝቃለስ"ኢዩ"ዝብል"እምነት"ኣሎዎ።"
ኣብ ህዝባዊ ጥርናፈ ንክትበጽሕ ከኣ ኣቐዲምካ 
ህዝባዊ ምልዕዓላትን ጎስጓስን ከተካይድ የድሊ።  
ኣብ ዝካየድ ጎስጓሳት ንህዝባዊ ምልዕዓል ሰባት 
ክትጸሉን ከተዕግብን ከኣ ንጹር ዕላማን ስትራተጂን 
ህዝቢ ብዝርደኦ መልክዕ ከተቕርቦን፡ ነቲ ሓሳብ 
ዝጉስጉሱ ሰባት ነቲ ዝብልዎ ብዕግበት፡ ህዝቢ 
ከረደኡን ኣብነታዊ ተራኦም ከበርክቱን ይግባእ። እዚ 
ከኣ ብኣፍ ጥራሕ ዘይኮነ ነቲ ኣብ ህዝቢ ዝዘርእዎ 
ሓሳብ ብግብሪ እውን ከሰንይዎ የድሊ ማለት’ዩ።

እቲ ሓርነታዊ ቃልሲ ንዲሞክራስያዊ ለውጢ 
ስለዝኾነ፡ እቶም ኣብ ህዝባዊ ጎስጓስን ምልዕዓልን 
ዝሳተፉ"ደለይቲ"ፍትሒ"ንገዛእ"ርእሶም"ዲሞክራስያዊ"
ባህርይን፡ ንፍልልያት ኣኽበርትን ተጻወርትን ክኾኑ 
ይግባእ። ህዝባዊ ዕላማ ንምዕዋት፡ ካብ ጽልእን 
ቅርሕንትን ነብስኻ ሓራ ገይርካ ኣብ እትኣምነሉ

ሕጂ፡ እቲ ወድዓዊ  ክውንነት ክንዕዘብን ክንግምግም 
ከሎና ግን፡ ናይ ላምፓዱሳ" ተረኽቦ" ከም" ልሙድ"
ተረኽቦ ርኢና፡ ኣብ ናይ ቀደምና ንምለስ ዘሎና 
ይመስል። ኣብ ክንዲ ካብ ዕለት ናብ ዕለት እቲ ሞራላዊ 
ሃገርን ህዝብን ናይ ምድሓን ሓላፍነትና እንዳዛየደ 
ዝኸይድ፡ እንዳዛሕተለ ክኸይድ ክትርኢ ከሎኻ፡ ናይ 
ኣብ’ዚ ትውልዲ’ዚ (መዋእል’ዚ) ዘሎና ኤርትራውያን  
ብዛዕባ ንመጻኢ ወለዶ እንገድፎ ዘሎና ታሪኽ 
ዘተሓሳስብ ኢዩ ክበሃል ይከኣል። ብዘይ-ቀልዓለም 
ክንዛረብ እንተኾይና ከኣ፡ እዚ ህዝቢ’ዚ ድዩ ን30 
ዓመት ጸረ ሕሱም መግዛእቲ ተቓሊሱ፡ ነታ ዝፈትዋ 
ሂወቱ" ለጊሱ፡" በጃ" ህዝቡን" መጻኢ" ወለዶን" መስዋእቲ"
ክኸፍል ነግ-ፈረግ ዘይበለ የብለካ። ብዝያዳ ከኣ፡ እቲ 
መንእሰይ ወለዶ’ኸ፡ ታሪኽ ጅግንነት ናይ ኣያታቱን 
ኣዴታቱትን"ከም"ኣብነት"ወሲዱ፡"ንክወርሶ"ዘይምብቅዑ"
እቲ ጉድለት ናይ ኩላትና ደኾን ይኸውን ትብል። 
ሎሚ፡ ብጀካ" ውሑዳት" ከም" በዓል" ወዲ-ዓሊ ጀጋኑ"
ገዲፍካ እቶም ዝበዛሕና፡ ንሂወትና" ንሃገርን" ህዝብን"
ክንውፈስ ይትረፍ፡ ንናይ ሃገር ጉዳይ ክትዛተን ፍታሕ 
ንምድላይን እውን ግዜና ከነወፊ"ኣይበቓዕናን።"

ተረኽቦ ላማፓዱሳ"ክሳብ"እዚ"መላኺ"ስርዓት"ኣልጊሱ፡"
ህዝባዊ ዲሞክራስያዊ ቅዋማዊ ስርዓት ዝረጋገጽ፡ 
መዓልታዊ ተረኽቦ ኤርትራዊ ኢያ። እቲ ናይ 
10ÙÚÙÛYÜÚ" ተረኽቦ ላምፓዱሳ" ምስ" ናይ’ዚ ዝቕጽል 
ዘሎ መዓልታዊ ተረኽቦታት ዝፈልዮ፡ እቲ ዓቐንን ኣብ 
መራኸቢ ብዙሓንን ናይ ምቅልሑ ፍልልይ ጥራሕ 
ኢዩ። ኤርትራዊት ስድራ-ቤት ካብ ምርዳእ ውላዳ 
ከየዕረፈት ላምፓዱሳ" ታሪኽ" ኣይኮነትን፡" መዓልታዊ"
ክውንንት ናይ ኤርትራዊ መንእሰይ’ያ። መዕረፊ"
ክንገብረሉ፡ ነቲ ኣዛሕቲልናዮን ረሲዕናዮ እንመስል 
ተረኽቦ ላምፓዱሳ" ስለ" ኤርትራዊ" ሂወት" ኣብ" መጻኢ"
ንምድሓን፡ ኣብ ዓመት ናይ ላምፓዱሳ" ተረኽቦ፡"
ኩላትና ሽምዓ" ወሊዕና፡" ንኩሎም" ኤርትራውያን"
ግዳያት ዝኮኑ ብምዝካር ስቓይ ኤርትራዊ መንእሰይ 
ከብቅዕ ንቃልሲ ፍናና ከነሕድሶ"ብትሕትና"ነዘኻኽር።

እቲ ንዓለም ምሉእ ዘስካሕከሐ" ህልቀት" ሓደጋ" ባሕሪ"
ኣብ ገምገም ናይ ላምፓዱሳ፡" ድሮ" ናብ" ሓደ" ዓመት"
ክገብር መዓልታት ጥራሕ ተረፈን ኣሎዋ። እዚ 
ንኣስታት 3èY" ዝኸውን ሂወት" ናይ" ኤርትራውያን"
ዝቐዘፈ ሓደጋ፡ ንኤርትራውያን ጥራሕ ዘይኮነ፡ ብዓለም 
ለኸ ደረጃ" ኣሕዛኒ" ተረኽቦ" ከምዝነበረ፡" ዝከሓድ"
ኣይኮነን። እቲ ሓደጋ፡ ንናይ ብዙሓት ፖለቲካዊ 
ስደተኛታት"መጻኢ" ዕድልን" ባህግን፡" ዝቖጸየ፡" ንወለዲ"
ኣብ ካልኣይ ጓሂ"ዝደቕደቐ፡"ንመብዛሕትና"ከኣ"ኩነታት"
ሃገርናን ህዝብናን ኣብ ምንታይ ኩነታት ከምዘሎና 
ዓይኒ ዘብርሀት"ሕማቕ"ተረኽቦ"ኢያ።"

ብድሕሪ ላምፓዱሳ፡" ክሳብ" ዕለት" ሎሚ" ኤርትራዊ"
መንእሰይ ብንጽል ይኹን ብጅምላ ኣጠፋፍኡኡ ከም 
ላምፓዱሳ" እንከሎ፡" ግን" ኣብ" ዓለም" ከም’ቲ" ዝድለ"
ከይተቓለሐ"ኣብ"ባሕሪ"ይኹን"ምድረ-በዳ ይጠፍእ ኢዩ 
ዘሎ። ስለዚ፡ ንኤርትራዊ መንእሰይ ተዘክሮ"ላምፓዱሳ"
መዓልታዊ ተረኽቦ’ዩ። ኤርትራ፡ ህዝቢ ዘይብላ 
ኤርትራ ከይትኸውን፡ ኣብ ኣስጋኢ ኩነታት  ሃገር ኣትያ  
ከምዘላ ዘይስመዖ" ኤርትራዊ" እንተሃልዩ፡" ናይ"
ምስትውዓል ህዋሳት ዝጎደሎ ጥራሕ ኢዩ ክኸውን 
ዝኽእል። ኣብ’ዚ እውን’ዚ ናብ ዓዲ (ውሽጢ" ሃገር"
ኤርትራ) ምስ እትድውል፡ ገዛውቲ ተዓጽዩ ብዙሓት 
ስድራቤታት ነበረያ-ነበረ ታሪኽ ኮይነን ኣሎዋ። 
ምጥፋእ ናይ ስድራ-ቤት ከኣ ምጥፋእ ናይ ኤርትራ 
ምዃኑ ከነስተብህል ጥራሕ ዘይኮነ፡ ህጹጹነት ናይ 
ፍታሕ ምርካብ ክርደኣናን ኣካል ናይ ፍታሕ ክንከውን 
የድልየና።

ድሕሪ ተረኽቦ ላምፓዱሳ፡" ብዙሕ" ህዝቢ" ተሰሚዕዎ"
ንኣስታት ሰለስተ ወርሒ ዝኸውንን ብሓዘንን፡ ገለ 
ክንገብር ኣሎና ዝብል ኒሕን ነድርን ኤርትራዊ 
በብዝነብረሉ ቦታታት ፍኒሕኒሕ ተራእዩ ነይሩ።"
ብዝለዓለ ደረጃ፡" እውን"ብደረጃ" ከተማታት" ከይተረፈ"
ህዝቢ ተጠርኒፉ"ህዝቢ"ኣብ"ጉዳይ"ሃገሩ"ብሓባር"ዓቢ"
ድርኺትን ሞራላዊ ግዴታ"እውን"ፈጢሩ"ነይሩ።""

ንሕድሕድ ዘተ ዝዕድም ምንዮት ኤርትራዊ ዜጋ            ሓባራዊ ራኢ ንምጥራይ

1. ንጹር ህዝባዊ ዕላማ + ቅኑዕ ስታረተጂ + ንጹር ናይ ዓወት ጎደና + ግብራዊ ስራሕ = 
ህዝባዊ ደገፍ

2. ህዝባዊ ደገፍ - ህዝባዊ ደገፍ ዘይብሉ ስርዓት =  ዘተኣማምን ለውጢ

3. ለውጢ + መስርሕ ሰላማዊ ህዝባዊ ዲሞክራስያዊ ምስግጋር = ውሕስና ዘሎዎ 
ዲሞክራስያዊ ለውጢ

4. ውሕስና ዘሎዎ ዲሞክራስያዊ ለውጢ + ህዝባዊ ተሳትፎ  = ምርግጋጽ ህዝባዊ ስልጣንን 
ምርግጋጽ ሓድነት ህዝብን 

5. ምርግጋጽ ህዝባዊ ስልጣን + ዲሞክራሲ ከም ባህሊ ምዝውታር = ፍትሕን ማዕርነት 
ዜጋታት ምንጋስ 

6. ፍትሕን ማዕርነት ዜጋታት ምንጋስ = ነባሪ ሰላምን ቅሳነትን

7. ነባሪ ሰላምን ቅሳነትን + ንማዕበሌ ዝቃዶ ቁጠባዊ ፖሊሲ = ምኽዕባት ጸጋታት ሃገርን 
ቁጠባዊ ምዕባሌን

8. ምኽዕባት ጸጋታት ሃገርን ቁጠባዊ ምዕባሌን + ብግቡእ ዓቕምታት ዜጋታት ክትጥቀመሉ 
ምብቃዕ = ነባሪ ቀጻሊ ምዕባሌ

9. ነባሪ ቀጻሊ ምዕባሌ = ዜጋታት ካብ ስደት ናብ ሃገሮም ምምላስ 

10. ዜጋታት ካብ ስደት ናብ ሃገሮም ምምላስ = ኤርትራዊ ኣደ ካብ ወትሩ ምዝኽታም 
ምድሓን (ስድራቤት"ትተሓቛቖፍ(

እወ፡ ሕልምን ራእን ጋህዲ ምዃን ንዩሁዳውያን".እስራኤላውያን("ጥራሕ"ዝብጸሖም"
ኣይኮነን። ኤርትራውያን ሓቢርና ነቲ ሕልምና ብናይ ሓባር ራኢ እንተቀይስናዮን 
በቲ ዝቐየስናዮ"ናይ"ሓባር"መንገዲ"እንተተጓዒዝና"እወ"ኩሉ"ተበታቲኑ"ዘሎ"ናብ"ሃገሩ"
ክስግምን ክተኣኻኸብን ኢዩ። ናብ’ኡ ክንበጽሕ ግን፡ ነቲ ናይ ሓባር ሕልምና 
ከነተግብር በብ’ቲ ዘሎናዮ ቦታታት ተጠርኒፍና ውሑሉል ህዝባዊ ቃልሲ ከነካይድ 
ናይ ሕጂ  ሞራላውን መድረኻዊ ሃገራዊ ጸዋዒትን ከነተግብር ይግበኣና።

ኣብ መወዳእታ ሓው ጎይትኦም፡ 20 ሰነ ንጅግንነት ናይቶም ምእንቲ ህዝቢ ዝሓለፉ ሽምዓ ወሊዕካ 
ምዝካር ጥራሕ ዘይኮነ፡ ሕድሪ ሰማእታትና ከምዘየማላእና ተረዲእና ንዝተሰውኡሉ ዕላማ ኣብ መፈጸምትኡ 
ንምብጻሕ ኩላትና ብሕልናና ተደሪኽና ብተወፋይነትን ብግብርን ናይ ተሓድሶ ቃልሲ ከነካይድን 
ክንሰርሕን ቃል-ከዳን ምስ ስውኣትና እነሓድሰሉን ቃል እንኣተወሉን መዓልቲ ምዃና ክንዝግዕ የብልናን 
ኢሉ።  

ብምቕጻል፡ ንዝኽሪ ሰማእታት ብሓው ጎይትኦምን ሃይለ ገረንሰኣን ዝተዳለወ ግጥምታትን እውን ተነቢቡ። 
ቀጺሎም ተሳተፍቲ በዓል ሓደ-ብሓደ ብዛዕባ ትርጉም 20 ሰነን ናይ ሰማእታት ኤርትራ ዝተሰውኡሉ 
ዕላማን፡ ብወገኖም ዝፈልጥዎን ዝምስክርዎን ታሪኻዊ ተዘክሮ ኣብነታዊ ጅግንነታዊ መስዋእቲ ኣካፊሎም። 
ከምእውን፡ ካብ ተሳተፍቲ በዓል፡ ንዝመጽእ ዓመት ካብ’ቲ ዝተኻየደ ንላዕሊ ብዝደመቐን ብዝበዝሐ 
ቁጽርን ብህዝቢ ሓቢርካ ንክበዓል ኩላትና ዝኣክል ምድላዋትን ጻዕርን ክንገብር ከምዘሎና ለበዎኦም 
የሕሊፎም። ብፍላይ ከኣ፡ ነፍሲ-ወከፍ ተሳታፋይ ምስ ምሉእ ስድራቤቱ ክመጽእን ወይ ክሳትፉ 
ተማሕጺኖም።
ኣብ መወዳእታ፡ ን 4 ኣቦታት ካቶሎካውያን ጳጳሳት ንዘውጽእዎ “ሓውኻ ኣብይ ኣሎ?”� ዝብል ታሪኻዊ  
ናይ ምሕጽንታ ጽሑፍ ተሳተፍቲ ኣብ’ቶም ኣቦታት ዝተሰመዖም ኩርዓትን ዘሎዎም ደገፍን ሞጎስን 
ገሊጾም። ድሕሪ ሽምዓ ወሊዕካ 3 ግዜ ምዛር እቲ ዝተዳለወ መደብ በዓል ዝኽሪ ሰማእታት ብኣገባብ 
ተዛዚሙ።

ዘልኣለማዊ ዝኽሪ ንሰማእታት ኤርትራ!


